ANDREA

TERAPIAS ASISTIDAS CON ANIMAIS

A mediacion terapéutica co asno traballa a
estimulacion psicomotriz.

Ainda que as raices das relacions pro-
fundas entre as persoas e os animais se
perden no tempo, é a finais do s. XVIII,
cando as teorias cientificas sobre a
influencia socializadora da compafiia ani-
mal empezaron a aplicarse no tratamento
dos enfermos mentais. Asi, o centro
Retreat de York, en Inglaterra, proporcio-
naba xa en 1792 coellos, galifias e outros
animais de granxa.

Mais non é até finais dos anos 70 e 80
do s. XX en EUA cando aparece a Terapia
Asistida con Animais (TAA) como un
campo especializado. Hoxe en dia no
enorme complexo clinico da Universidade
de California (UCLA), Os Anxeles, existe
un equipo de mediadores terapéuticos, e
no hospital de referencia mundial, Mount
Sinai en New York, incorporaronse cans
aos tratamentos de rehabilitacion de
pacientes con lesidns cerebrais e de
médula espifial.

Paises europeos como Alemaiia,
Inglaterra ou Francia contan cunha gran-
de tradicion de incluir os animais nos seus
equipos terapéuticos. A organizacion
inglesa Pat-Dog conta con mais de 500
cans como asistentes sociais, para visitar
regularmente fogares e residencias.
Tamén o Donkey Sanctuary dispon de
cinco Centros de Terapia Asistida con
Burros, para axudar a persoas con disca-
pacidade.

0 panorama en Espaia é moi diferen-
te. A pesar de que a TAA conta cun gran

recofiecemento por parte da comunidade
cientifica, s6 a finais dos anos 90 empe-
zou a difundirse no Estado espafiol. Neste
contexto, desenvolvese desde o ano 2005
en Galiza o traballo profesional da asocia-
cion ANDREA (Asociacion para a Defensa,
Recuperaciéon e Estudo Terapéutico da
Especie Asnal).

O CENTRO DE ASINOMEDIACION E
TERAPIA ASISTIDA

Tratase do unico Centro destas carac-
teristicas en Espafia apoiado desde as
administraciéns europeas, autondémicas e
locais. Esta experiencia pioneira no Esta-
do esta dirixida por profesionais da Psico-
loxia con experiencia a nivel europeo e
seu obxectivo é a mellora da calidade de
vida das persoas con desvantaxe fisica,
psiquica efou social. Enmarcase dentro
dun proxecto integral de apoio ao desen-
volvemento rural baseado principalmente
na posta en marcha de servizos de benes-
tar social e aproveitamento dos recursos
naturais.

Froito da colaboracion entre a asocia-
cion ANDREA e o Concello de Allariz, o
proxecto de inclte a recuperacion e dina-
mizacion de superficies e poboaciéns
rurais, e realizase nun nucleo de poboa-
cion deshabitado, que se atopa dentro da
Reserva da Biosfera Area de Allariz.

0 PROGRAMA TERAPEUTICO

0 Programa de Psicoestimulacion
Multifuncional Asistido con Asnos (PMA)
que levamos a cabo € unha estratexia

terapéutica fundamentada na presenza
da neuroplasticidade cerebral, dirixida a
favorecer a funcionalidade instrumental e
basica do paciente e manter a sua auto-
nomia.

Apoiandonos nas ultimas investiga-
cions cientificas e tras anos de experien-
cia, o equipo multidisciplinar da asocia-
cion ANDREA desenvolve este programa
pioneiro, que se diferenza dos xa implan-
tados con éxito en numerosas institucions
de EEUU. e Europa na aplicaciéon da
mediacion con animais como fonte de
estimulacion ambiental.

A mediacion terapéutica co asno per-
mitenos acadar un dobre obxectivo: por
un lado, o traballo de estimulacién psico-
motriz (0 ton muscular, o equilibrio, a
consciencia corporal e o esquema corpo-
ral) e, por outro lado, a estimulacion emo-
cional a través da exercitacion do sistema
limbico (sistema emocional do cerebro) e
da creacion de vinculos afectivos. Aplica-
da como complemento doutras formas de
terapia mais tradicionais, as persoas con
discapacidade melloran a sua psicomotri-
cidade a un nivel integral, en todos os
seus aspectos: cognitivo, sensoriomotor,
afectivo, comunicativo e social.

Un dos aspectos mais importantes
desta terapia € contar cun equipo inter-
profesional. En ANDREA traballan profe-
sionais da Psicoloxia, Psiquiatria e Neuro-
loxia, Veterinaria, Psicomotricidade,
Etoloxia e, por suposto, da Mediacion
Terapéutica con Animais, concretamente
con asnos.

Outro dos obxectivos desta terapia é a creacion de vinculos afectivos.

O asno posue unhas caracteristicas
intrinsecas a suia propia etoloxia, que o fai
idoneo na interaccién terapéutica con
persoas con discapacidade. Son animais
moi colaboradores, que lles gusta o con-
tacto coas persoas, curiosos e de esplén-
dida memoria. As suas interaccions
sociais son sinxelas e claras e son grandes
expertos en comunicacion non verbal.
Temos que recordar que 0s asnos son ani-
mais presa na natureza, e a stia capacida-
de de detectar cun s6 golpe de vista un
perigo potencial, pode salvarlle a vida. E
un animal que xa esta aqui, no rural, e
que ademais vive unha situacién de gran-
de desamparo. E hora de que entre todos
e todas botemos unha man a esta especie,
que tanto axudou as persoas mais humil-
des do medio rural.

A Asociacion ANDREA emprega nos
seus programas terapéuticos os burros
abandonados e en ocasidns cruelmente
maltratados, que acolle. Unha vez rehabi-
litados, alguns deles pasan a formar parte
do equipo de mediadores terapéuticos
para os colectivos mais desfavorecidos
fisica, psiquica e socialmente.

A cabana galega de burros sufriu un
enorme descenso e corremos O risco de
que este animal tan entrafiabel desapare-
za un dia dos nosos campos e aldeas. O
Centro de Acollida naceu co propdsito de
coidar, protexer e conservar este impor-
tante patrimonio cultural, atopando unha
nova utilidade a esta especie actualmen-
te desamparada. Aposta non sé pola recu-
peracion deste animal, sendn tamén pola
revalorizacion da imaxe do burro como
forma de estimular o interese publico
para o problema da sua extincion.

0 equipo multidisciplinar de ANDREA
desefa os programas terapéuticos especi-
ficos para cada intervencion, adaptan-
doos non s as caracteristicas do colecti-

ANDREA emprega nos seus programas terapéu-
ticos os burros abandonados e, en ocasidns,
maltratados.

vo, senon de cada persoa en desvantaxe.
Traballamos con persoas con discapacida-
de psiquica: autismo, sindrome de Asper-
ger, paralises cerebrais, Sindrome de
Down... e tamén con persoas con discapa-
cidade fisica, sensorial, visual e auditiva.

Realizamos tamén terapias xerontolo-
xicas: demencias senis, enfermidade de
Alzheimer ou Parkinson, colectivos entre
0s que existe unha forte vinculacion coa
figura do burro. E atendemos persoas en
situacion de discapacidade social, como
situacions de extrema pobreza, violencia,
abusos, adicions..

Moitas persoas estanse a beneficiar
xa destas terapias, non sé aqui en Galiza,

senon en Castela e Leon, grazas a colabo-
racion de ANDREA coa Asociacion Nacio-
nal de Criadores da Raza Zamorano-Leo-
nesa (ASZAL).

Podemos nomear, entre outras, a nivel
fisico: a mellora do ton muscular, a pos-
tura e o equilibrio; a coordinacion, os
reflexos, a lateralidade, a mobilidade; for-
talece a musculatura e mellora a capaci-
dade de relaxala; reduce patrons de
movemento anormais, rituais, estereoti-
pos; diminle a tension arterial e a fre-
cuencia cardiaca.

A nivel cognitivo e psicoldxico:
aumenta a capacidade de observacion,
atencion e concentracion, a consciencia
corporal e a organizacién espazo-tempo-
ral; exercita a memoria e a capacidade de
aprendizaxe; facilita a capacidade funcio-
nal e a autonomia; incrementa a auto-
confianza; reduce a ansiedade e a depre-
sion e mellora a xestion das emocions.

A nivel de comunicacion e linguaxe,
aumenta a interaccion verbal, o vocabu-
lario e mellora a articulacion das palabras.

E a nivel social e emocional, constata-
mos unha maior calma e interese polo
mundo de arredor, unha maior capacida-
de de relacionarse cos demais (tanto cos
animais como coas persoas, outros com-
pafieiros/as e terapeutas) e recofiecer os
seus estados de animo; desenvolve senti-
mentos de respecto e amor polos animais
e de aceptacion por parte deles; aumenta
0 numero de vivencias afectivas e o dese-
xo0 de involucrarse en actividades en

grupo.

Web: www.andreaasociacion.org.



